
				এই পাতাটির মুদ্রণ সংশোধন করা প্রয়োজন। 
ডাকঘর
সুধা জান না, আমি এখানকার মালিনীর মেয়ে।
অমল তুমি কি কর ?
সুধা
সাজি ভরে ফুল তুলে নিয়ে এসে মালা গাথি । এখন ফুল তুলতে চলেছি।
আমল ফুল তুলতে চলেছ ? তাই তোমার পা দুটি অমন খুসি হ’য়ে উঠেছে—যতই চলেছ মল বাজচে ঝম্ ঝম্ ঝম । আমি যদি তোমার সঙ্গে যেতে পারতুম তাহ’লে উচু ডালে যেখানে দেখা যায় না সেইখান থেকে আমি তোমাকে ফুল পেড়ে দিতুম |
সুধা তাই বই কি ! ফুলের খবর আমার চেয়ে তুমি না কি বেশি জান !
অমল জানি, আমি খুব জানি। আমি সাত ভাই চম্পার খবর জানি ! আমার মনে হয় আমাকে যদি সবাই ছেড়ে দেয় তাহ’লে আমি চলে যেতে পারি—খুব ঘন বনের মধ্যে যেখানে রাস্তা খুজে পাওয়া যায় না । সরু ডালের সব আগায় যেখানে মনুয়া পাখী বসে’ বসে’ দোলা খায় সেইখানে আমি

